
  
  

मावे के तीनदिवसीय अधिवेशन स्वीप-2022 का शुभारंभ

चर्चा में क्यों?
24 मार्च, 2022 को मध्य प्रदेश के मुख्यमंत्री शिवराज सिंह चौहान ने कुशाभाऊ ठाकरे सभागार में मध्य प्रदेश महिला उद्यमी संगठन की कॉन्फ्रेंस ‘स्वीप
2022’ का शुभारंभ किया। इसका आयोजन एमपी एसोसिएशन ऑफ वूमेन इंटरप्रेन्योर (मावे) ने किया है।

प्रमुख बिंदु
इस अवसर पर मुख्यमंत्री ने कहा कि महिला उद्यमियों को प्रोत्साहित करने के लिये नए लाभकारी प्रावधान किये जाएंगे। इसके लिये प्रचलित
योजनाओं में ज़रुरी संशोधन किये जाएंगे।
मुख्यमंत्री ने कहा कि ‘मुख्यमंत्री महिला उद्यमी योजना’ प्रारंभ की जाएगी। भोपाल और इंदौर में महिला उद्यमियों के लिये अलग इंडस्ट्रियल
क्लस्टर बनाया जाएगा। ज़िलों में एमएसएमई सेक्टर में प्रत्येक ज़िले में महिलाओं के लिये क्लस्टर आरक्षित करने की व्यवस्था की जाएगी।
ई स्टार्टअप नीति में भी महिला उद्यमियों के लिये सुविधाएँ बढ़ाने के प्रावधान रहेंगे। ‘स्टार्ट योर बिज़नेस इन थर्टी डेज’ में महिला उद्यमियों को
विशेष सुविधा दी जाएगी।
जबलपुर और अन्य स्थान पर मल्टी स्टोरीज फैक्टरी कॉम्प्लेक्स के निर्माण सहित ‘मुख्यमंत्री नारी सम्मान कोष’ की स्थापना भी की जाएगी।

